21.08.2019
Сергей Гапликов видзӧдліс, кыдзи Сосногорскын выльмӧдӧны кӧрт туй вокзал
Вокзаллысь выль зданиесӧ кыпӧдӧма нин. Пытшкӧсса уджъяссӧ тшӧтш нуӧдӧма. Медым объектыс заводитіс уджавны тырвыйӧ, колӧ лӧсьӧдны канализация да зэр ва визувтан сёртасъяс, а сідзжӧ вокзалдорса изэрдсӧ.
Моз тӧлысь 20 лунӧ Сосногорск районӧ удж серти волігӧн Коми Республикаса Юралысь видзӧдліс стрӧитчысь вокзалсӧ. Та бӧрын Сергей Гапликов тшӧктіс нуӧдны ӧтувъя сӧвещание, кӧні Войвывса кӧрт туйӧс да регионса Веськӧдлан котырӧс петкӧдлысьяс видлаласны Коми Республикаын «РКТ» ВАК-лысь соглашение да инвестиция проектъяс олӧмӧ пӧртӧм, а сідзжӧ регионын грузъяс да пассажиръясӧс новлӧдлӧмсӧ сӧвмӧдӧм серти юалӧмъяс.
Уськӧдам тӧд вылӧ, вокзалсӧ заводитісны стрӧитны 2018 вося рака тӧлысьӧ. Таӧдз стрӧитанінӧ пуктісны медводдза из. Тулыснас кыпӧдӧма да йитӧма везъяс дорӧ вокзаллысь недыр кад кежлӧ лӧсьӧдӧм блок, кӧні эмӧсь кассаяс да неыджыд виччысян зал. Сентябрын косялісны-разисны стрӧитчан зонаӧ веськалысь зданиеяссӧ, сы лыдын и пуысь стрӧитӧм важ вокзалсӧ. Важ вокзалыс уджаліс 70 воысь дырджык.
Сосногорскса выльмӧдӧм вокзалсӧ кӧсйӧны восьтыны 2020 воӧ. Проект серти выль кӧрт туй вокзалыс лоас ӧти судтаа, классика стиля стрӧйбаӧн. Зданиесӧ кыпӧдасны сэтшӧм ногӧн, медым сэтчӧ кокниа вермисны веськавны сьӧкыда ветлысь йӧз. Транспортын безопасносьт могмӧдӧм вылӧ пассажиръяслы шӧр пыранінын лоӧ лӧсьӧдӧма кӧлуй видлалан зона.
«РКТ» ВАК да Коми Республикаса Веськӧдлан котыр костын уджъёртасьӧм йылысь соглашение серти, Сосногорскса вокзалсӧ выльмӧдӧны «РКТ» холдинглӧн инвестиция уджтасысь сьӧм тшӧт весьтӧ. 2018 воын проектнӧй уджъяс нуӧдӧм вылӧ веськӧдӧма 173 миллионысь унджык шайт. Вокзал стрӧитӧм вылӧ мунас 600 миллионысь унджык шайт. 

Сергей Гапликов ознакомился с ходом реконструкции железнодорожного вокзала в Сосногорске
Уже завершены строительство нового здания и внутренняя отделка. Для запуска объекта в эксплуатацию необходимо обустроить канализацию и ливневые стоки, а также привокзальную площадь.
В ходе рабочей поездки в Сосногорский район, которая состоялась 20 августа, Глава Республики Коми посетил строящийся вокзал. По итогам осмотра Сергей Гапликов поручил провести совместное совещание, в ходе которого представители Северной железной дороги и Правительства региона обсудят вопросы реализации соглашения, инвестиционных проектов ОАО «РЖД» на территории Республики Коми, а также вопросы развития грузовых и пассажирских перевозок в регионе.
Напомним, строительство вокзала началось в марте 2018 года, после закладки символического камня. Весной был возведён и подключён к сетям временный блок вокзала с кассами и небольшим залом ожидания. В сентябре демонтированы здания, попадающие в зону строительной площадки, в том числе и старый деревянный вокзал, прослуживший более 70 лет.
Обновленный вокзал Сосногорска планируется открыть в 2020 году. В соответствии с проектом новый железнодорожный вокзал будет представлять собой одноэтажное здание в классическом стиле. Здание построят с учётом требований по обслуживанию всех групп населения, в том числе маломобильных граждан. Для обеспечения требований транспортной безопасности на центральном входе в пассажирское здание предусмотрена зона досмотра.
В соответствии с соглашением о сотрудничестве между ОАО «РЖД» и Правительством Республики Коми, реконструкция вокзала Сосногорск ведётся за счёт средств инвестиционной программы холдинга «РЖД». В 2018 году в проектные работы было вложено более 173 млн рублей. Инвестиции в строительство вокзала составят свыше 600 млн рублей. 

